ARAHAN PEJABAT TANAH DAN GALIAN KELANTAN
BIL. 5/1976

MENCATITKAN KETERANGAN YANG DIBERI OLEH MANA-MANA
SAKSI DALAM SESUATU PEMBICARAAN (ENQUIRY-HEARING)
DI BAWAH K.T.N ATAU AKTA (PEMBAHAGIAN) PESAKA KECIL, 1955

Adalah didapati PHT/PPHT di setengah-setengah jajahan tidak membuat catitan

dengan sepenuhnya dengan tulisan tangannya sendiri akan keterangan-keterangan (evidence)

yang diberi oleh seseorang saksi dalam sesuatu pembicaraan yang dijalankan dibawah
undang-undang yang tersebut diatas. Catitan itu dibuat hanya dengan mengisi tempat kosong
dalam borang-borang yang telah disediakan terlebih dahulu untuk tujuan itu. Amalan ini
adalah satu amalan yang berlawanan dengan kehendak Seksyen 31 KTN dan juga seksyen
12(1) Akta (Pembahagian) Pesaka Kecil, 1955 yang mengkehendaki supaya PHT
mencatitkan dengan tulisannya sendiri semua keterangan yang diberi oleh saksi. Catitan itu
adalah merupakan satu rekod pembicaraan yang hendaklah disimpan buat selama-lamanya
dalam Pejabat Tanah yang berkenaan untuk perujukkan, semakan ataupun untuk maksud

ulangbicara, jika ada epil.

2. Melalui Arahan ini PHT dan PPHT adalah dinasihatkan supaya memberhentikan
amalan itu dan seterusnya hendaklah mematuhi sepenuhnya akan kehendak-kehendak
Seksyen 12(1) Akta (Pembahagian) Pesaka Kecil, 1955 dan juga Seksyen 31 KTN apabila

merakam keterangan saksi dalam sesuatu pembicaraan atau penyiasatan.

(Mohd Tajol Aros b.Ahmad)
Pengarah Tanah dan Galian,
Kelantan.

